
Maskra tal-Gass 

Maskra tal-Gass, għalkemm int wisq ħanina, 
U mħabba f'hekk kulħadd iroddlok qima, 
Nobogħdok jien, għaliex ix-xebh tagħtina 

Li jibdel iI-wiċċ tagħna f'wiċċ ta' bhima. 

M'hix ħtija tiegħek: għall-bnedmin mlgnuna 
Li ċaħdu l-ħniena lil xulxin għal dejjem, 
Xejn m'hu aħjar ħlief li jiftiehmu annuna 

Li jibdlu s-sura tagħhom f'dik ta' bhejjem. 

Hemm biss ħażin li f'dan il-bniedem waqa' 

l\'1eta bil-għerf hu sar hekk kbir u għani, 
Li rebaħ kull tfixkil li miegħu ltaqa' 
U ħoloq il-vapuri u l-ajruplani. 

Maskra tal-Gass, tgħid Darwin kien jaf bik, 
U rana lkoll xadina ġewwa fik? 

